REPUBLIKAE SHQIPERISE

BANKA E SHQIPERISE
KESHILLI MBIKEQYRES

VENDIM
Nr. 14, daté 23.3.2023

PER
MIRATIMIN E RREGULLORES
“PER USHTRIMIN E VEPRIMTARISE DHE MBIKEQYRJEN E INSTITUCIONEVE TE PAGESAVE”

Né bazé dhe pér zbatim t€ nenit 1, pika 4, shkronja “b”, nenit 12, shkronja “a” dhe nenit 43,
shkronja “c” t€ ligjit nr. 8269, dat€ 23.12.1997 “Pér Bankén e Shqipérisé¢”, i ndryshuar; dhe té
neneve 10, 11, 12, 18, 19, 24 dhe 25 té ligjit nr. 55/2020, daté 30.4.2020 “Pér shérbimet ¢
pagesave”; me propozimin e Departamentit t& Mbikéqyrjes, Késhilli Mbikéqyrés i Bankés sé
Shqipérisé,

VENDOSI:

1. T& miratojé rregulloren “Pér ushtrimin e veprimtarisé dhe mbikéqgyrjen e institucioneve té

pagesave”, sipas tekstit bashkélidhur kétij vendimi.

Ngarkohen institucionet e pagesave pér zbatimin e kétij vendimi.

3. Ngarkohet Departamenti i Mbikéqyrjes né Bankén e Shqipérisé me ndjekjen e zbatimit té
kétij vendimi.

4. Ngarkohen Kabineti i Guvernatorit dhe Departamenti i Kérkimeve me publikimin e kétij
vendimi, pérkatésisht né Fletoren Zyrtare té Republikés sé Shqipérisé dhe né Buletinin Zyrtar
té Bankeés sé Shqipérisé.

N

Ky vendim hyn né fugi 15 dité pas botimit né Fletoren Zyrtare.

SEKRETARI KRYETARI

Elvis CIBUKU Gent SEJKO



KREU I
TE PERGJITHSHME

Neni 1

Objekti
Objekti i késaj rregulloreje é&shté pércaktimi i rregullave pér ushtrimin e veprimtarisé sé
institucioneve té pagesave dhe pér administrimin e rrezigeve gé lidhen me kété veprimtari, si
dhe pér mbikéqgyrjen e tyre.

Neni 2
Subjektet
Subjekte té késaj rregulloreje jané institucionet e pagesave, si¢ pércaktohen né pikén 13 té nenit
5 t€ ligjit “Pér shérbimet e pagesave”.

Neni 3
Baza juridike
Kjo rregullore nxirret né bazé dhe pér zbatim té nenit 1, pika 4, shkronja “b”, nenit 12, shkronja
“a” dhe nenit 43, shkronja “c” t&€ ligjit nr. 8269, daté 23.12.1997 “Pér Bankén e Shqipérisé”, i
ndryshuar dhe té neneve 10, 11, 12, 18, 19, 24 dhe 25 té ligjit nr. 55/2020, daté 30.4.2020 “Pér
shérbimet e pagesave” (i cili, né kété rregullore, do té quhet ligji “Pér shérbimet e pagesave”).

Neni 4
Pérkufizime
1. Termat e pérdorur né kété rregullore kané té njéjtin kuptim me termat e pérkufizuar né ligjin
“Pér shérbimet e pagesave”. Pér géllime té zbatimit té késaj rregulloreje, termi i méposhtém
ka kété kuptim:

a) “sistemi i kontrollit té brendshém” - pérfshin procesin e monitorimit dhe té vlerésimit té
vazhdueshém té mjaftueshmérisé dhe efektivitetit té akteve té brendshme dhe
mekanizmave té kontrollit brenda njé institucioni dhe té cilésisé sé operacioneve té
veprimtarisé sé tij, té kryera nga strukturat pérgjegjése, pér realizimin e funksioneve té
sistemit té kontrollit t& brendshém.

KREU Il
KERKESA TE PERGJITHSHME PER ADMINISTRIMIN E RREZIKUT DHE
MBIKEQYRJEN GJATE USHTRIMIT TE VEPRIMTARISE SE INSTITUCIONEVE
TE PAGESAVE

Neni 5
Kérkesa té pérgjithshme prudenciale
1. Institucionet e pagesave duhet té kené procedura administrimi, kontabiliteti dhe sisteme té
mjaftueshme té kontrollit té€ brendshém, mbi baza individuale e té konsoliduara, né pérputhje
me kété rregullore.



2. Institucionet e pagesave nuk pranojné depozita monetare ose fonde té tjera té ripagueshme
nga publiku, sipas kuptimit té nenit 4 t& ligjit “Pér bankat né Republikén e Shqipérisé”.

3. Fondet e marra nga institucionet e pagesave prej pérdoruesve té shérbimeve té pagesave, me
géllim ofrimin e shérbimeve té pagesave nuk konsiderohen depozita monetare ose fonde té
tjera té ripagueshme dhe as para elektronike, sipas kuptimit té nenit 4 té ligjit “Pér bankat né
Republikén e Shqipérisé”.

Neni 6
Veprimtarité e tjera
Institucionet e pagesave, pérve¢ ofrimit té shérbimeve té pagesave té listuara né aneksin 1 té
ligjit “Pér shérbimet e pagesave”, mund té kryejné njé ose disa nga veprimtarité e parashikuara
né nenin 19 té atij ligji.

KREU Il
PARIMET DHE RREGULLAT BAZE TE DREJTIMIT TE PERGJEGJSHEM DHE
EFEKTIV DHE SISTEMIT TE KONTROLLIT TE BRENDSHEM

Neni 7
Kérkesa té pérgjithshme
Institucionet e pagesave krijojné rregulla, procedura dhe sisteme té kontrollit té brendshém lidhur
me drejtimin e pérgjegjshém dhe efektiv, té cilét duhet té jené gjithépérfshirés e proporcionalé
me natyrén, shkallén dhe kompleksitetin e aktivitetit dhe shérbimeve té ofruara nga institucionet
e pagesave.

Neni 8
Kultura e pérgjithshme e drejtimit

1. Organet drejtuese té institucionit té pagesave, né zbatimin e detyrave dhe pérgjegjésive gé
lidhen me drejtimin dhe kontrollin e institucionit té pagesave, njohin né ményré té ploté dhe
té garté profilin e rrezikut té Kkétij institucioni, duke pércaktuar e miratuar paraprakisht
ndérmarrjen dhe tolerancén ndaj rrezikut, si dhe ndjekjen né vazhdimési té tij né
pérputhshméri me kéto té fundit, duke siguruar gé nivelet e kapitalit t&¢ mbulojné
mjaftueshém kété rrezik.

2. Organet drejtuese té institucionit té pagesave, népérmjet ményrés sé drejtimit, nxisin
(stimulojné) njé kulturé té pérshtatshme drejtimi, té bazuar né standarde té larta profesionale
dhe vlera té larta etike.

3. Organet drejtuese té institucionit té pagesave marrin masa pér arritjen e standardeve té larta
etike dhe profesionale né drejtimin e institucionit té pagesave.

Neni 9
Sistemi i administrimit té rrezikut
1. Institucionet e pagesave krijojné dhe zhvillojné sistemin e administrimit té rrezikut, lidhur
me ofrimin e shérbimeve té pagesave, né pérputhje me natyrén, véllimin dhe kompleksitetin
e veprimtarisé sé tyre. Rreziget gé lidhen me veprimtariné e shérbimeve té pagesave, mund
té pérfshijné, por nuk kufizohen né:



a) rrezikun e shlyerjes (rreziku gé shlyerja e njé transaksioni pagese té mos kryhet sipas
parashikimeve);

b) rrezikun operacional (rreziku qé subjekti té pésojé humbje financiare si rezultat i
papérshtatshmérisé ose déshtimit té proceseve té brendshme dhe té sistemeve, gabimeve
njerézore, ose i ngjarjeve té jashtme);

c) rrezikun e kundérpartisé (rreziku gé pala tjetér e pérfshiré né transaksion t€ mos
pérmbushé detyrimet);

d) rrezikun e likuiditetit (rreziku gé institucioni i pagesave té keté flukse té pamjaftueshme
monetare pér té pérmbushur detyrimet financiare);

e) rrezikun e tregut (rreziku gé shkaktohet nga luhatjet né gmimet e tregut);

f) rrezikun e pastrimit té parave ose financimit té terrorizmit (rreziku gé institucioni i
pagesave ose shérbimet qé ofron, té pérdoren pér géllime gé lidhen me pastrimin e parave
ose financimin e terrorizmit);

g) rrezikun e kursit té kémbimit (rreziku qé shkaktohet nga luhatjet né kursin e kémbimit).

Sistemi i administrimit té rrezikut éshté térésia e politikave, procedurave, rregullave dhe

strukturave té institucioneve té pagesave, gé shérbejné pér administrimin e rrezikut.

Sistemi i administrimit té rrezikut pérfshin:

a) procesin e identifikimit, matjes, monitorimit, kontrollit dhe raportimit, té té gjitha
rrezigeve brenda institucionit té pagesave, né té gjithé aktivitetin e tij (pér té gjithé
bilancin, linjat e biznesit, agjentét, etj.);

b) pércaktimin e funksioneve té strukturave té administrimit té rrezikut, té cilat sigurojné:

i. identifikimin e té gjitha rrezigeve,

ii. vlerésimin e rrezigeve dhe matjen e ekspozimit ndaj tyre,

iii. monitorimin e ekspozimit té rrezikut dhe pércaktimin e nevojave pér kapital né
ményré té vazhdueshme,

iv. monitorimin dhe vlerésimin e vendimeve pér pranimin e rrezigeve té caktuara,
masat pér zbutjen e rrezikut dhe nése vendimet jané né pérputhje me vendimet e
organeve drejtuese pér politikat e rrezikut,

V. raportimin, né ményré té drejtpérdrejté dhe té pavarur, né organet drejtuese, té té
gjitha ¢céshtjeve té pércaktuara mé lart.

Neni 10

Funksioni/njésia e kontrollit té brendshém
Institucionet e pagesave krijojné funksionin/njésiné e kontrollit té brendshém, si pjesé té
sistemit té kontrollit t& brendshém.
Funksioni/njésia e kontrollit té brendshém é&shté njési organizative e vecanté e subjektit, e
pavarur nga veprimtarité, strukturat dhe personat gé ajo shqyrton ose kontrollon, e cila
raporton pérpara késhillit t& administrimit/mbikéqyrés dhe/ose komitetit té kontrollit té
subjektit.
Funksioni/njésia e kontrollit té brendshém siguron, né ményré té pavarur, organet drejtuese
mbi cilésiné dhe efektivitetin e kontrollit té brendshém té subjektit, si dhe mbi sistemin dhe
proceset e drejtimit/geverisjes dhe té administrimit té rrezigeve.
Funksioni/njésia e kontrollit t& brendshém zbaton standardet ndérkombétare té kontrollit té
brendshém.



5.

Institucionet e pagesave hartojné dhe miratojné akte té brendshme pér funksionimin dhe
ushtrimin e veprimtarisé sé kétij funksioni/késaj njésie, té cilat hartohen dhe rishikohen sa
heré gjykohet e nevojshme.

Aktet e brendshme gé pércaktojné ményrén e funksionimit dhe té ushtrimit té veprimtarisé

sé funksionit/njésisé sé kontrollit t¢ brendshém, pérmbajné minimalisht elementet e

méposhtme:

a) géllimin dhe fushén e veprimit té funksionit/njésisé sé kontrollit té brendshém;

b) rolin, autoritetin dhe pérgjegjésité e funksionit/njésisé sé kontrollit t& brendshém;

c) marrédhéniet e funksionit/njésisé sé kontrollit t¢ brendshém me funksione té tjera té
sistemit té kontrollit brenda subjektit;

d) ményrat dhe linjat e komunikimit té rezultateve té veprimtarisé sé kontrollit;

e) procedurat pér koordinimin me audituesin ligjor ose shogériné e auditimit, si dhe me
autoritetin mbikéqyrés;

f) té drejtén pér té pérdorur né ményré té ploté dhe té pakushtézuar ¢do regjistrim, dosje,
bazé té dhénash, aktive fizike té institucionit té pagesave, si edhe ¢do dokumentacion té
organeve drejtuese apo njésive organizative, té nevojshme pér kryerjen e funksioneve;

g) tédrejtén e drejtuesit té funksionit/njésisé sé kontrollit té brendshém pér té pasur kontakt
té drejtpérdrejté me organet drejtuese;

h) té drejtén e planifikimit dhe pércaktimit té kontrolleve né ményré té pavarur;

i) sigurimin e shmangies sé ¢cdo konflikti interesash né kryerjen e detyrave té kontrollit té
brendshém;

j) kérkesa pér pérputhshmériné me standardet mé té mira té kontrollit té brendshém.

Frekuenca e kontrollit bazohet né vlerésimin e ¢do fushe veprimtarie dhe shérbimi, si dhe

njésie organizative té institucionit t€ pagesave, t€ bazuar né rrezik. Té gjitha fushat e

veprimtarisé dhe shérbimeve dhe njésité organizative té institucionit té pagesave jané objekt

kontrolli nga funksioni/njésia e kontrollit t& brendshém, té paktén cdo tre vjet, pérfshiré edhe
ato fusha veprimtarie dhe shérbimi dhe njési organizative me rrezik té ulét, si dhe degét,
agjentét dhe palét e treta té kontraktuara.

Funksioni/njésia e kontrollit té brendshém pérgatit njé raport pér ¢cdo kontroll té kryer, i cili

pérmban té paktén:

a) objektin e kontrollit;

b) pérshkrimin e punés sé kontrollit (pérshkrimin e metodologjisé, hapat dhe procedurat e
ndjekura pér té arritur objektivat e kontrollit, etj.);

c) gjetjet e kontrollit;

d) komentet e drejtuesve pérgjegjés té njésisé organizative té kontrolluar, pér gjetjet e
kontrollit;

e) vlerésime pér kualifikimin e personelit, mjaftueshmériné e akteve té brendshme dhe
sistemet e vlerésimit té rrezikut, sipas rasteve pérkatése;

f) rekomandime pér korrigjimin dhe pérmirésimet e gjetjeve, té vérejtura gjaté aktit té
kontrollit; si dhe

g) nivelin e zbatimit té rekomandimeve té 1éna nga kontrollet e méparshme.

Punonjésit e funksionit/njésisé sé kontrollit té brendshém kané:

a) reputacion té larté etik dhe profesional;

b) aftési profesionale né zbatimin e standardeve ndérkombétare té kontrollit té brendshém,
té procedurave dhe teknikave té kontrollit né té gjitha fushat e aktivitetit té institucionit
té pagesave;



10.

11.

¢) njohje dhe/ose pérvojé né zbatimin e standardeve té kontabilitetit;

d) njohje té parimeve té administrimit té rrezikut.

Né fund té c¢do viti, funksioni/njésia e kontrollit té brendshém pérgatit planin e punés pér

vitin e ardhshém, i cili paragitet pér miratim né organet drejtuese té institucionit té pagesave.

Funksioni/njésia e kontrollit t& brendshém paraget njé raport vjetor mbi punén e tij/saj tek

organet drejtuese té institucionit té pagesave, i cili pérmban elementet e méposhtme:

a) njé raport mbi nivelin e zbatimit té planit vjetor té punés sé funksionit/njésisé sé kontrollit
té brendshém;

b) njé listé té té gjitha aktiviteteve té planifikuara dhe té realizuara nga funksioni/njésia e
kontrollit t& brendshém;

c) njé listé té té gjitha aktiviteteve té realizuara, por té paplanifikuara né planin vjetor té
punés sé funksionit/njésisé sé kontrollit té brendshém;

d) njé listé té té gjitha aktiviteteve té planifikuara, por té parealizuara nga funksioni/njésia
e kontrollit té brendshém, shogéruar me arsyet e mosrealizimit;

e) njé pérmbledhje té gjetjeve mé té réndésishme té identifikuara gjaté kontrolleve;

f) njé vlerésim té pérgjithshém té mjaftueshmérisé dhe eficiencés sé sistemit té kontrollit té
brendshém, né fushat e mbuluara nga funksioni/njésia e kontrollit té brendshém;

g) njé vlerésim té pérgjithshém té mjaftueshmérisé dhe eficiencés sé sistemit té
administrimit té rrezikut;

h) njé raport mbi nivelin e zbatimit té rekomandimeve dhe masave korrektuese té
pércaktuara né bazé té rekomandimeve, si dhe arsyet e moszbatimit té tyre.

Neni 11
Funksioni i pérputhshmérisé

Institucionet e pagesave duhet té kené njé drejtues ekzekutiv, qé kryen funksionin e

identifikimit, koordinimit dhe té& administrimit té rrezikut té pérputhshmérisé.

Struktura/njésia e pérputhshmérisé éshté e pavarur nga linjat e biznesit dhe nga njésité e

brendshme gé kontrollon dhe ka autoritetin, reputacionin dhe burimet e mjaftueshme.

Pérgjegjésia kryesore e strukturés/njésisé, gqé pérmbush funksionin e pérputhshmérisé té

subjektit éshté té asistojé organet drejtuese té institucionit té pagesave, né administrimin

efektiv té rrezikut té pérputhshmérisé.

Struktura/njésia e pérputhshmérisé késhillon organet drejtuese té institucionit té pagesave,

lidhur me pérputhshmériné me ligjet, rregullat dhe standardet, duke i informuar ato né

vazhdimési, mbi zhvillimet né kété fushé, si dhe né vecanti kryen detyrat e méposhtme:

a) edukimin dhe trajnimin e personelit pér ¢éshtjet e pérputhshmérisé, duke shérbyer edhe
si piké kontakti brenda subjektit pér céshtje apo pyetje té personelit lidhur me
pérputhshméring;

b) hartimin e udhézimeve té brendshme pér zbatimin e ligjeve, té rregulloreve dhe té
standardeve, népérmjet politikave dhe procedurave apo dokumenteve té tjera, si manualet
e pérputhshmérisé, kodet e brendshme té etikés dhe udhézimet praktike;

c) identifikimin, dokumentimin dhe vlerésimin e rrezigeve té pérputhshmérisé né
veprimtariné e institucionit té pagesave, duke pérfshiré produktet dhe praktikat e reja,
tipet e linjave té reja té propozuara té veprimtarisé ose té marrédhénieve me klientét dhe
ndryshimet e réndésishme né kéto marrédhénie;

d) vlerésimin e ndikimit t¢ mundshém té c¢cdo ndryshimi ligjor dhe rregullativ né
veprimtaring e institucionit té pagesave dhe né kuadrin e pérputhshmérisé;



e) matjen e rrezikut té pérputhshmérisé duke pérdorur treguesit e performancés (té tillé si
rritja e numrit t€ ankesave té klientéve, parregullsité né pagesa, etj.), me géllim
vlerésimin e kétij rreziku;

f) vlerésimin e pérshtatshmérisé sé procedurave dhe rregulloreve té pérputhshmérisé, si dhe
vlerésimin e mangésive té identifikuara, duke mundésuar edhe propozime pér amendime;

g) monitorimin, testimin dhe raportimin e rezultateve nga testimi i mjaftueshmérisé sé
pérputhshmérisé, sipas procedurave té sistemit té brendshém té administrimit té rrezikut,
duke evidentuar edhe ndryshimet né profilin e rrezikut té& pérputhshmérisé, mbéshtetur
né treguesit e performancés, shkeljeve dhe/ose mangésive té identifikuara dhe té masave
korrigjuese té ndérmarra;

h) krijimin e njé kulture inkurajuese dhe té pérshtatshme pér sinjalizimin nga ana e
punonjésve té institucionit té pagesave, té mospérputhshmérisé me rregullat, procedurat,
operacionet etj., duke siguruar njékohésisht konfidencialitetin dhe mbrojtjen e kétyre té
fundit (punonjésve).

Struktura/njésia e pérputhshmérisé mund té kryejé dhe detyra té tjera té vecanta, né kuadér

té pérmbushjes sé detyrimeve ligjore té subjektit (té tilla si, ato té parandalimit té pastrimit

té parave, etj.), si dhe mban lidhje me Bankén e Shqipérisé dhe/ose autoritete té tjera té
mbikéqyrjes sé veprimtarisé financiare, audituesin ligjor ose shogériné e auditimit, etj.

Struktura/njésia e pérputhshmérisé kryen detyrat e pércaktuara né kété rregullore dhe né aktet

rregullative té institucionit té pagesave, mbéshtetur né njé program pune, gé pércakton

aktivitetet e planifikuara, té tilla si zbatimi dhe rishikimi i politikave, procedurave té vecanta
té rrezikut té pérputhshmeérisé, vlerésimet, testet e pérputhshmérisé dhe edukimin e trajnimin

e personelit pér ¢éshtje té pérputhshmériseé.

Programi i strukturés/njésisé sé pérputhshmérisé duhet té jeté i bazuar tek rreziku dhe duhet

té rishikohet né ményré té vazhdueshme, me géllim gé té sigurohet gé ky program mbulon

té gjitha linjat e biznesit/veprimtarisé sé institucionit té pagesave dhe siguron koordinimin
midis funksioneve té administrimit té rrezikut.

KREU IV
KERKESAT PER KAPITAL, MBROJTJA E FONDEVE DHE ADMINISTRIMI |
RREZIQEVE

NENKREU |
MJAFTUESHMERIA E KAPITALIT

Neni 12
Kérkesa té pérgjithshme pér kapitalin e institucionit té pagesave

Institucioni i pagesave siguron nivele té mjaftueshme té kapitalit, pér ushtrimin e
veprimtarisé té sigurt dhe té géndrueshme, si dhe pér pérmbushjen e detyrimeve té tij gjaté
ushtrimit té késaj veprimtarie.

Kapitali rregullator i institucionit té pagesave, né ¢do kohé, nuk mund té bjeré nén shumén e
kapitalit fillestar minimal t€ pércaktuar sipas kérkesave t€ parashikuara né rregulloren “Pér
licencimin e institucioneve té pagesave dhe institucioneve té parasé elektronike, si dhe pér
regjistrimin e ofruesve té shérbimeve t€ pagesave”, ose nén shumén e kérkes€s pér kapital
rregullator té llogaritur né pérputhje me nenin 14 té késaj rregulloreje, cilado té jeté mé e
larté.



Né rast se kapitali rregullator i institucionit té pagesave bie nén kufijté e pércaktuar né pikén
2 té kétij neni, institucioni raporton menjéheré né Bankén e Shqipérisé, e cila pércakton masat
e nevojshme dhe kohén pér té rivendosur kapitalin brenda kufijve t& mésipérm.

NEé rastin kur institucioni i pagesave jep kredi né lidhje me shérbimet e pagesave, shuma e
pérgjithshme e kredisé sé dhéné, nuk cenon né asnjé rast kapitalin rregullator dhe
pérmbushjen e kérkesave mbikéqyrése té Bankés sé Shqipérise.

Banka e Shqipérisé, bazuar né vlerésimin e proceseve té administrimit té rrezikut, té té
dhénave mbi rrezikun e humbjeve dhe té mekanizmave té kontrollit t& brendshém té
institucionit té pagesave, mund té kérkojé né cdo rast nivele shtesé kapitali, deri né 20%
(njézet pér gind) mé té larté se kérkesa pér kapital rregullator e llogaritur sipas pércaktimeve
né nenin 14 té késaj rregulloreje.

Neni 13
Elementet pérbérése té kapitalit rregullator té institucionit té pagesave

Institucionet e pagesave llogaritin kapitalin rregullator té tyre si shumé té kapitalit t& nivelit

té paré dhe kapitalit té nivelit té dyté. Kapitali i nivelit té paré éshté shuma e kapitalit bazé té

nivelit té paré dhe kapitalit shtesé té nivelit té paré.

Institucionet e pagesave pérfshijné né llogaritjen e kapitalit rregullator:

a) zérat e kapitalit bazé t& nivelit t€ paré t€ parashikuar né nenin 6 té rregullores “Pér
kapitalin rregullator t€ banké&s”, pas aplikimit té filtrave prudencial€ té parashikuar né
nénkreun Il té kreut Il té asaj rregulloreje, si dhe zbritjeve dhe pérjashtimeve kufi té
parashikuar né€ nenin 11, pika 1, shkronjat “a” deri n€ “i” dhe n€ nenin 20 t& t& njé&jtés
rregullore. Pér zbritjet dhe pérjashtimet kufi té parashikuara né nenet 11 dhe 20 té
rregullores “Pér kapitalin rregullator t€ banké&s”, institucionet ¢ pagesave zbatojné
kérkesat e parashikuara né nenet 12-13 dhe 15-20 té asaj rregulloreje;

b) zérat e kapitalit shtesé t€ nivelit t& paré té parashikuar né€ nenin 21 t€ rregullores “Pér
kapitalin rregullator t€ bankés”, pas aplikimit té zbritjeve té parashikuara né nenin 25 té
té njéjtés rregullore. Pér zérat e kapitalit shtesé té nivelit té paré dhe zbritjet nga kapitali
shtesé i nivelit té paré, institucionet e pagesave zbatojné kérkesat e parashikuara né nenet
22-24 dhe 26-29 t€ rregullores “Pér kapitalin rregullator t€ bankés”;

C) zérat e kapitalit t€ nivelit té dyté té parashikuar né nenin 30 té rregullores “Pér kapitalin
rregullator t€ banké&s”, pas aplikimit té zbritjeve t€ parashikuara n€ nenin 33 té té njéjtés
rregullore. Pér zérat e kapitalit té nivelit té dyté dhe zbritjet nga kapitali i nivelit té dyté,
institucionet e pagesave zbatojné kérkesat e parashikuara né nenet 31-32 dhe 34-37 té
rregullores “Pér kapitalin rregullator t€ bankés”.

Institucionet e pagesave, pér géllime té llogaritjes sé kapitalit rregullator, sigurojné

respektimin e kufijve t€ méposhtém:

a) té paktén 75% e kapitalit t& nivelit té paré éshté né formén e kapitalit bazé té nivelit té
paré; dhe

b) kapitali i nivelit té dyté pérbén jo mé shumé se 33.3% té kapitalit té nivelit té paré.

Institucionet e pagesave nuk pérfshijné né llogaritjen e kapitalit rregullator, zérat gé jané

pjesé e kapitalit rregullator té njé subjekti tjetér, i cili éshté pjesé e té njéjtit grup

financiar/bankar ku bén pjesé institucioni i pagesave.

Institucioni i pagesave gé ushtron edhe veprimtari té tjera tregtare té ndryshme nga ato té

ofrimit té shérbimeve té pagesave, si¢ parashikohen né nenin 19, pika 1, shkronja “c” té ligjit



1.

2.

“Pér shérbimet e pagesave”, nuk pérfshin ato zéra kapitali gé pérdoren pér veprimtarité e
tjera né llogaritjen e kapitalit rregullator.

NENKREU I
LLOGARITJA E KERKESES PER KAPITAL RREGULLATOR

Neni 14

Metoda e llogaritjes sé kérkesés pér kapitalin rregullator té institucionit té pagesave

Institucioni i pagesave llogarit kérkesén pér kapital rregullator, t€¢ detyrueshém pér t’u

mbajtur né ¢do kohé prej tij, sipas rregullave té parashikuara né kété nen.

Kérkesa pér kapital rregullator e institucionit té pagesave, llogaritet sipas rregullave té

méposhtme:

a) keérkesa pér kapital rregullator e institucionit té pagesave duhet té jeté té paktén sa shuma
e elementeve té méposhtme, e shumézuar me faktorin e pérshkallézuar (scaling factor) k
té pércaktuar né€ shkronjén “b” té késaj pike:

i.  4,0% e pjesés sé VP deri né vlerén ekuivalente né leké té shumés 5 milion euro; plus

. 2,5% té pjesés sé VP mbi vlerén ekuivalente né leké té shumés 5 milion euro deri né
10 milion euro; plus

iii. 1% té pjesés sé VP mbi vlerén ekuivalente né leké té& shumés 10 milion euro deri né
100 milion euro; plus

iv. 0,5% té pjesés sé VP mbi vlerén ekuivalente né leké té shumés 100 milion euro deri
né 250 milion euro; plus

v.  0,25% té pjesés sé VP mbi vlerén ekuivalente né leké té& shumés 250 milion euro.

ku, VP éshté véllimi i pagesave, i cili pérfagéson 1/12 e shumés totale té transaksioneve té
pagesave té ekzekutuara nga institucioni i pagesave né vitin e méparshém;
b) faktori i pérshkallézuar k i parashikuar né shkronjén “a” t& késaj pike éshté:
i. 0,5 kur institucioni i pagesave ofron vetém shérbimin e pagesave té parashikuar né
pikén 6 t€ aneksit 1 t€ ligjit “Pér shérbimet e pagesave”;
ii. 1 kur institucioni i pagesave ofron shérbimet e pagesave té parashikuara né pikat 1-
5 té aneksit 1 té ligjit “Pér shérbimet e pagesave”.

Pérjashtohen nga kérkesat pér kapitalin rregullator té parashikuara né pikén 2 té kétij neni,
institucionet e pagesave gé ofrojné vetém shérbimet e pagesave sipas pikés 7 ose pikés 8, ose
té dyja njékohésisht, sipas aneksit 1 té ligjit “Pér shérbimet e pagesave”.

Né rastin kur institucioni i pagesave né datén e llogaritjes sé kérkesés pér kapital rregullator
nuk ka mbushur njé vit té ploté né ushtrimin e aktivitetit té tij, véllimi i pagesave i parashikuar
né pikén 2 té kétij neni, do té llogaritet bazuar né té dhénat e parashikuara né planin e biznesit
té paragitur né procesin e aplikimit pér marrjen e licencés, duke reflektuar edhe rishikimet e
propozuara nga Banka e Shqipérisé né planin e biznesit (nése éshté e aplikueshme).
Institucionet e pagesave gé japin kredi né pérputhje me kérkesat e nenit 19, pikat 4 dhe 6 té
ligjit “Pér shérbimet e pagesave”, llogarisin nj€ kérkesé pér kapital pér rrezikun e kredisé, té
paktén sa 6% (gjashté pér qgind) e tepricés sé kredive té disbursuara, duke pérjashtuar
transaksionet e pagesave té kryera me karta krediti.



6.

Institucionet e pagesave mbajné né ¢do kohé njé nivel kapitali té paktén sa shuma e kérkesés
pér kapital pér shérbimet e pagesave dhe e kérkesés pér kapital pér rrezikun e kredisé (aty ku
éshté e zbatueshme).

NENKREU I
MBROJTJA E FONDEVE

Neni 15
Mbrojtja e fondeve té klientéve té institucioneve té pagesave

Institucioni i pagesave siguron gé fondet e pérdoruesve té shérbimeve té pagesave, té mbahen

né llogari kontabél té vecganta, té ndara nga llogarité e tjera té institucionit gé nuk lidhen me

shérbimet e pagesave.

Institucioni i pagesave gé ofron shérbimet e pagesave sipas pikave 1 deri né 6 té aneksit 1 té

ligjit “Pér shérbimet e pagesave”, mbron té gjitha fondet e marra prej pérdoruesve té

shérbimeve té pagesave ose pérmes ofruesve té tjeré té shérbimeve té pagesave, pér kryerjen

e transaksioneve té pagesave, né pérputhje me kérkesat e nenit 12 té ligjit “Pér shérbimet e

pagesave” dhe né njérén prej formave té parashikuara né shkronjén “a” ose né shkronjén “b”

té pikés 1 t€ nenit 12 t& ligjit “Pér shérbimet e pagesave”.

Pér géllime té zbatimit t€ shkronjés “a” té pikés 1 té nenit 12 té ligjit “Pér shérbimet e

pagesave”, “aktive t& sigurta, me rrezik té ulét e likuide” té nj¢ institucioni pagesash, do té

konsiderohen:

a) titujt e borxhit té emetuar ose té garantuar nga qgeveria shqiptare, nga qgeverité gendrore
dhe bankat gendrore, nga organizatat ndérkombétare, nga bankat shumépaléshe té
zhvillimit, ose nga geverité rajonale ose autoritetet lokale, té ciléve u caktohet shkalla e
cilésisé sé kredisé “1”, ose qé ponderohen me peshén e rrezikut 0%, né pérputhje me
rregulloren “Pér raportin e mjaftueshmérisé€ s€ kapitalit”;

b) titujt e borxhit té emetuar ose té garantuar nga geveria shqgiptare, nga geverité gendrore
dhe bankat gendrore, nga organizatat ndérkombétare, nga bankat shumépaléshe té
zhvillimit, ose nga geverité rajonale ose autoritetet lokale, t& ciléve u caktohet shkalla e
cilésisé s€ kredis€ “2” ose “3”, né pérputhje me rregulloren “Pér raportin e
mjaftueshméris€ sé kapitalit”;

c) titujt e borxhit té emetuar nga institucionet e mbikéqyrura, té ciléve u caktohet shkalla e
cilésisé sé& kredis€ “1” ose “2”, ose titujt e borxhit t€ emetuar nga institucionet e
mbikéqyrura, té ciléve u caktohet shkalla e cilésis¢ sé kredisé “3”, por qé trajtohen sipas
kérkesave té nenit 17/2, pika 3 té rregullores “Pér raportin e mjaftueshmérisé sé
kapitalit”;

d) titujt e borxhit té emetuar nga shoqérité tregtare, té ciléve u caktohet shkalla e cilésisé sé
kredis€ “1” ose “2”, né pérputhje me rregulloren “Pér raportin e mjaftueshmérisé sé
kapitalit”;

e) kuotat né sipérmarrjet e investimeve kolektive né tituj té transferueshém (SIKTT), té cilat
investojné vetém né aktivet e pérmendura né shkronjat “a” deri né “d” t€ késaj pike.
Polica e sigurimit ose garancia e parashikuar n€ shkronjén “b” t&€ pikés 1 té nenit 12 té ligjit
“Pér shérbimet e pagesave”, duhet té jeté e pagueshme, né rast se institucioni i pagesave nuk
éshté né gjendje té pérmbushé detyrimet e tij financiare ndaj pérdoruesve té shérbimeve té
pagesave, sipas shkageve/ngjarjeve (triggers) qé aktivizojné zbatimin e tyre dhe té cilat jané
té pércaktuara pérkatésisht, né kontratén e sigurimit ose né kontratén e garancisé. Polica e

sigurimit ose garancia nuk ka ndonjé klauzolé mbi franshizén, pjesén e zbritshme
(deductible) ose shumén minimale (threshold) gé mund té cenojé disbursimin e pagesave te
pérfituesit ose ndonjé ofrues tjetér i shérbimeve té pagesave.

5. Institucionet e pagesave njoftojné Bankén e Shqipérisé, para se té ndodhin ndryshime té
réndésishme né masat e marra prej tyre, pér mbrojtjen e fondeve té pérdoruesve té
shérbimeve té pagesave.

Neni 16
Diversifikimi i mbrojtjes sé fondeve

1. Institucionet e pagesave qé i mbrojné fondet e pérdoruesve té shérbimeve té pagesave, sic¢
parashikohet né shkronjén “a” t& pikés 1 t&€ nenit 12 t& ligjit “Pér shérbimet e pagesave”,
investojné fondet e klientéve né ményré té diversifikuar, né kundérparti té ndryshme.

2. Institucioni i pagesave, né vendimmarrjen e tij pér format e mbrojtjes sé fondeve sipas
parashikimeve né nenin 15 té késaj rregulloreje, mund té marré né konsideraté edhe
elementet e méposhtme:

a) nivelin e kapitalit t&¢ bankés dhe/ose shoqgérisé sé sigurimit, i cili duhet té jeté né
proporcion me shumén e fondeve gé do té vendosen né llogari ose gé do té garantohet
apo sigurohet;

b) nivelin e ekspozimit ndaj rrezikut gé shogéron aktivitetin e kredidhénies apo investimeve
té bankés dhe/ose shoqérisé sé sigurimit.

3. Institucioni i pagesave dokumenton vendimmarrjen e tij sipas parashikimeve né pikén 2 té
kétij neni.

Neni 17
Siguracioni i démshpérblimit profesional dhe garancité e tjera té krahasueshme
Institucionet e pagesave gé ofrojné shérbimet e pagesave sipas pikave 7, 8 ose té dyja (7 dhe 8)
té aneksit 1 té ligjit “Pér shérbimet e pagesave”, mbajné njé€ siguracion t€ démshpérblimit
profesional ose garanci té tjera t€ krahasueshme, né pérputhje me kérkesat e udhézimit “Pér
kriteret pér pércaktimin e shumés monetare minimale té siguracionit t& démshpérblimit
profesional ose t& garancive t€ tjera t&€ krahasueshme”.

NENKREU IV
EKSPOZIMET NDAJ RREZIKUT DHE KUFIZIMET

Neni 18
Normat e lejueshme pér pozicionet e hapura valutore
1. Pozicioni i hapur valutor né njé valuté té caktuar, pérfagéson shumén ekuivalente né leké té
diferencés midis té drejtave dhe detyrimeve gjithsej té institucionit té pagesave, né kété
valuté.
2. Institucionet e pagesave nuk duhet té tejkalojné né fund té cdo dite pune, normat e
méposhtme pér pozicionet e hapura né valuté:
a) raporti i pozicionit té hapur valutor pér njé monedhé me kapitalin rregullator, nuk duhet
té jeté mé shumé se 30% (tridhjeté pér gind); dhe
b) raporti i pozicionit té hapur valutor pér té gjitha monedhat me kapitalin rregullator, nuk
duhet té jeté mé shumé se 40% (dyzeté pér gind).

3.

Institucionet e pagesave, né llogaritjen e pozicionit té hapur valutor nuk pérfshijné pozicionin

strukturor né valuté, i cili éshté pozicioni gé krijohet nga:

a) elemente (zéra té bilancit ose jashté bilancit), té cilat nuk jané té natyrés sé veprimtarisé
(biznesit) kryesore financiare té subjektit dhe/ose jané elemente té géndrueshme/afatgjata
té tilla si: “interesa pjesémarrés”; “investimet né filiale”, “aktivet e géndrueshme té
patrupézuara dhe t€ trupézuara” etj.;

b) transaksione té institucionit té pagesave, té cilat ruajné nivelin e kérkesave pér kapital
rregullator, né rastet kur kjo kérkesé ndikohet nga luhatjet e kursit té kémbimit.

Neni 19

Rreziku i likuiditetit
Rreziku i likuiditetit &shté mundésia e humbjes financiare si rezultat i mungesés sé aktiveve
likuide té mjaftueshme, pér té& pérmbushur detyrimet kur ato maturohen dhe kérkohen
dhe/ose kur institucioni i pagesave nuk ka mundési té financojé rritjen e aktiveve té veta.
Institucionet e pagesave krijojné sistemin e administrimit té rrezikut té likuiditetit, i cili ka
pér géllim administrimin e rrezikut té likuiditetit. Ky sistem pérfshin minimalisht strategjiné
dhe politikat pér administrimin e rrezikut té likuiditetit, strukturén organizative té& krijuar
pér administrimin e rrezikut té likuiditetit, sistemin e kontrollit t¢ brendshém, sistemin e
administrimit té informacionit, etj.
Institucionet e pagesave sigurojné gé sistemi i administrimit té rrezikut té likuiditetit, né
ményré sasiore dhe cilésore, té jeté né pérputhje me madhésiné e subjektit, tipologjiné e
veprimtarisé sé tij dhe nivelin e ekspozimit ndaj rrezikut té likuiditetit.

Neni 20
Dhénia e kredive né lidhje me shérbimet e pagesave

Institucionet e pagesave mund té japin kredi né lidhje me shérbimet e pagesave, té

parashikuara né pikat 4 ose 5 té aneksit 1 té ligjit “Pér shérbimet e pagesave”, Si¢

parashikohet né nenin 19 té atij ligji, nése plotésohen té gjitha kushtet e méposhtme:

a) institucionet e pagesave hartojné dhe miratojné rregullore té€ brendshme, me géllim
administrimin e rrezikut té kredisé, duke parashikuar kérkesa mbi ¢cdo hap té kétij procesi,
gé pérfshijné analizén paraprake financiare, disbursimin, monitorimin, rishikimin e
linjave té kredisé, etj.;

b) kredia lehtéson dhe jepet ekskluzivisht me géllim ekzekutimin e transaksionit té pagesés.
Pér té siguruar pajtueshmériné me kété kusht, institucionet e pagesave miratojné sisteme
dhe procedura pér té monitoruar financimin dhe sigurojné mekanizmat e kontrollit té
brendshém;

c) institucionet e pagesave nuk japin kredi nga fondet e marra ose té mbajtura nga
pérdoruesit e shérbimeve té pagesave, me géllim ekzekutimin e njé transaksioni pagese,
té cilat (fondet) i mbrojné né pérputhje me nenin 15 té késaj rregulloreje, por kredia do
té jepet nga fondet e veta té institucionit té pagesave;

d) kredia éshté afatshkurtér dhe duhet té shlyhet brenda njé periudhe jo mé té gjaté se 12
(dymbédhjeté) muaj. Pérjashtim nga ky rregull mund té béjé afati i kredisé sé dhéné né
lidhje me pagesat e béra me karté krediti, i cili mund té jeté mé shumé se 12 muaj;

e) institucionet e pagesave respektojné kérkesén pér kapital rregullator té pércaktuar né
nenin 14 té késaj rregulloreje, qé pérfshin edhe kérkesat pér kapital pér rrezikun e kredisé
geé rrjedh nga kéto kredi.

KREU V
KONTABILITETI, AUDITIMI DHE KERKESAT RAPORTUESE PER
INSTITUCIONET E PAGESAVE

Neni 21
Kontabiliteti dhe raportet financiare

Institucionet e pagesave mbajné llogarité kontabél dhe pérgatisin raportet financiare pér
pasqyrimin e gjendjes sé tyre financiare, né ményré té sakté dhe né pérputhje me rregullat e
parimet kontabél, mbi baza individuale e té konsoliduara, sipas legjislacionit né fuqi pér
kontabilitetin dhe pasqyrat financiare.

Kur institucioni i pagesave kryen edhe veprimtari té tjera pérvec ofrimit té shérbimeve té
pagesave, sipas nenit 19 t€ ligjit “Pér shérbimet e pagesave”, pér géllime t& mbikéqyrjes,
institucioni mban informacion kontabél té vecanté pér kéto veprimtari, gé duhet té jeté pjesé
e raportit té audituesit ligjor.

Neni 22
Auditimi ligjor

Llogarité vjetore dhe llogarité e konsoliduara té institucioneve té pagesave auditohen nga
auditues ligjoré ose shoqéri auditimi, sipas legjislacionit né fuqgi pér kontabilitetin dhe
pasgyrat financiare dhe té atij pér auditimin ligjor, organizimin e profesionit té audituesit
ligjor dhe té kontabilistit t& miratuar.

Detyrimet e pércaktuara né ligjin pér bankat dhe né aktin nénligjor pérkatés té Bankés sé
Shqipérisé pér ekspertin kontabél té autorizuar té bankave, zbatohen né té njéjtén ményré
edhe pér audituesit ligjoré ose shogérité e auditimit té institucioneve té pagesave, lidhur me
veprimtariné e ofrimit té shérbimeve té pagesave.

Neni 23
Raportimi né Bankén e Shqipérisé

Institucionet e pagesave raportojné né Bankén e Shqipérisé sipas kérkesave té pércaktuara
né aktet nénligjore pér sistemin raportues té unifikuar té kétyre subjekteve.

Institucionet e pagesave dérgojné né Bankén e Shqipérisé, brenda 6-mujorit té paré té vitit
pasardhés, njé kopje té raportit vjetor dhe té opinionit té ekspertit kontabél té autorizuar, ku
pasgyrohet gjendja financiare dhe kontabél, mbi baza individuale dhe té konsoliduara.
Institucionet e pagesave raportojné menjéheré né Bankén e Shqipérisé, pér cdo rast té
tejkalimit t€ normave mbikéqyrése té lejueshme, sipas pércaktimeve té késaj rregulloreje.
Banka e Shqipérisé pércakton dhe njofton institucionin e pagesave pér kohén dhe masat e
nevojshme, me qéllim rivendosjen e treguesve brenda kufijve té lejueshém.

KREU VI
MBIKEQYRJA, SHKELJET, DHE SANKSIONET

Neni 24
Masat ndéshkimore dhe mbikéqyrése

Banka e Shqipérisé, né rast mosplotésimi té kérkesave té késaj rregulloreje, zbaton masat
mbikéqyrése dhe/ose ndéshkimore té parashikuara né nenin 25 dhe né kreun | té Titullit V té
ligjit “Pér shérbimet e pagesave”.

KRYETARI | KESHILLIT MBIKEQYRES

Gent SEJKO

